
GOUVÈNÈ CUOMO AVÈTI ANPLWAYÈ YO SOU FWOD KI SIBLE BIZNIS NEW YORK YO  

 

Gouvènè Andrew M. Cuomo jodia te avèti pwopriyetè biznis yo nan Eta New York sou yon fwod kap 

sible antrepriz yo. Biznis yo ap resevwa notifikasyon nan lapòs kap bay manti ki enfòme yo sou 

responsabilite antrepriz yo ak mande yon frè tretman pou bay yon sèvis ki fè yo kwè li obligatwa daprè 

lwa Eta New York.  

 

“Pwopriyetè biznis yo ta dwe vijilan sou twonpri tankou sa kap itilize taktik mansonje pou fè yo peye frè 

ki pa nesesè ,” Gouvènè Cuomo te deklare. “Administrasyon mwen an pa pral tolere okenn moun kap 

eseye pou pirate biznis New York yo, e mwen ankouraje nenpòt konpayi ki resevwa notifikasyon sa yo 

pou rapòte yo nan Divizyon Pwoteksyon Konsomatè Eta. Nou pral travay agresivman avèk ajans kap fè 

respekte lalwa yo pou pouswiv nenpòt enstans fwod kont biznis New York yo.” 

 

Dokiman titre 2014 Annual Corporate Minutes, site selektivman seksyon nan lwa sou antrepriz biznis 

New York yo konsènan obligasyon yon konpayi pou òganize reyinyon anyèl pou antrepriz la ak kenbe 

dosye antrepriz la. Aparans ofisyèl dokiman mande benefisyè yo pou voye $125 dola nan “Department 

of Business and Compliance” pou satisfè obligasyon antrepriz yo daprè lwa New York.  

 

Eta New York pa egzije antrepriz biznis yo pou depoze minit antrepriz yo avèk Eta oswa nenpòt lòt ajans 

gouvènman an. Sèl dokiman yon antrepriz biznis dwe depoze regilyèman avèk Depatman Eta New York 

apre yo fin anrejistre yon antrepriz se yon deklarasyon chak dezan.  

 

Biznis yo ki te resevwa òf sa yo ta dwe inyore demann lan epi rapòte aktivite fwod la bay Depatman 

Divizyon Pwoteksyon Konsomatè Eta nan 518-474-8583 oswa www.dos.gov/consumerprotection. 

Depatman an pral travay etwatman avèk otorite kap fè respekte lalwa yo pou refere plent yo ak pou 

asiste nan pouswit nenpòt aksyon oswa fwod ki te komèt pa twonpè sa yo. 

 

Pou jwenn enfòmasyon sou obligasyon depo antrepriz yo vizite Depatman Divizyon Kòpòrasyon Eta nan 

www.dos.ny.gov/corps. 

